
БОЖХОНА ЛАБОРАТОРИЯЛАРИДА ЎТКАЗИЛГАН 
ЭКСПЕРТИЗАЛАР НАТИЖАСИДА АНИҚЛАНГАН ҲОЛАТЛАР. 

ШОЛИ НОМИ БИЛАН ОЛИБ КИРИЛГАН, АСЛИДА ИСТЕЪМОЛ 
ҚИЛИШ УЧУН ТАЙЁР ГУРУЧ БЎЛГАН ТОВАРНИ 

КЛАССИФИКАЦИЯЛАШ 
(мисолдаги ҳолатда тўғри қўйиладиган товар подсубпозицияси 

1006102700) 
Гуруч деб номлаб, ТИФ ТНнинг 1006101000 коди орқали 

классификацияланиб, импорт режимига расмийлаштирилган божхона юк 
декларацияси билан божхона органларига мурожаат қилинган.  

Гуруч номли товардан божхона органлари учун олинган намуналар 
сертификатлаштириш органлари учун олинган намуналардан фарқ қилган. 
Яъни, божхона органларига импорт қилинаётган товарга алоқаси бўлмаган 
шоли намуналари тақдим қилинган. Сертификатлаш органига эса истеъмол 
қилиш учун тайёр гуруч маҳсулотидан намуналар тақдим қилинган. 

Импорт қилинган 840 тонна маҳсулот Марказий божхона 
лабораторияси ходимлари томонидан ўрганилганда, экспертиза учун олинган 
намуналар сертификатларга мос эмаслиги аниқланди. Натижада товар 
истеъмол қилиш учун тайёр гуруч маҳсулоти эканлиги ҳамда унинг тўғри 
ТИФ ТН коди  1006102700 бўлиши юзасидан хулоса тайёрланди.  

 
 

 
Истеъмол қилиш учун тайёр гуруч 

 
 

Божхона қоидасининг бузилиши ҳолати: Ўзбекистон Республикаси 
Президентининг қарорига* кўра, ТИФ ТНнинг 1006101000 товар подсубпозициясидаги 
экиш учун мўлжалланган шолига 0% акциз солиғи белгиланган. 1006102700 товар 
подсубпозициясидаги истеъмол қилиш учун мўлжалланган гуручга эса 20% акциз солиғи 
белгиланган. Божхона тўловларини кам тўлаш мақсадида истеъмол учун мўлжалланган 
гуручни, экиш учун мўлжалланган деб  нотўғри классификацияланган. 
 

*божхона божи ва акциз солиғи ставкаларини белгиловчи Президент қарорлари ички ишлаб 
чиқариш ва бозор ҳолатидан келиб чиқиб доимий такомиллаштириб борилишини инобатга 
олиб, Қарорлар рақам ва саналари кўрсатилмади. 



«ПРОДУКТ МОЛОКОСОДЕРЖАЩИЙ СГУЩЕННЫЙ С САХАРОМ,  
С ЗАМЕНИТЕЛЕМ МОЛОЧНОГО ЖИРА «ВАРЕНКА» ВА «ПРОДУКТ 
МОЛОКОСОДЕРЖАЩИЙ СГУШЕННЫЙ  С САХАРОМ «ВАРЕНКА»  
НОМЛИ ТОВАРЛАРНИ КЛАССИФИКАЦИЯЛАШ 

(мисолдаги ҳолатда тўғри қўйиладиган товар позицияси 1901) 
«Продукт молокосодержащий сгущенный с сахаром с 

заменителем молочного жира «Варенка» ва «Продукт 
молокосодержащий сгущенный с сахаром «Варенка» номлари билан ТИФ 
ТНнинг 04 группасида классификацияланиб, импорт режимига 
расмийлаштирилган божхона юк декларацияси билан божхона органларига 
мурожаат қилинган. Марказий божхона лабораториясида ўтказилган божхона 
экспертизаси натижасида: а) «Продукт молокосодержащий сгущенный с 
сахаром с заменителем молочного жира «Варенка» маҳсулотининг ёрлиғида 
унинг таркиби ҳақида қуйидаги маълумотлар келтирилган: Состав: молоко 
сухое цельное…, заменитель молочного жира…». б) «Продукт 
молокосодержащий сгущенный с сахаром «Варенка» маҳсулотининг 
ёрлиғида унинг таркиби ҳақида қуйидаги маълумотлар келтирилган: Состав: 
молоко сухое цельное, заменитель молочного жира…». 

Ушбу маълумотларга кўра, кўриб чиқилаётган маҳсулотларнинг 
таркибида сут ёғининг ўрнини босувчи, табиатига кўра, сут ёғи бўлмаган 
бошқа ёғлар мавжуд. ТИФ ТНнинг 04 группаси учун берилган изоҳларга 
кўра, таркибида сут ёғининг ўрнини босувчи бошқа ёғлар мавжуд бўлган 
маҳсулотлар ТИФ ТНнинг 04 товар гуруҳида классификацияланмайди.  

ТИФ ТНнинг 1901 товар позициясининг матнига кўра ушбу товарлар 
ТИФ ТНни интерпретация қилишнинг 1-қоидасига биноан 1901909900 код 
билан классификацияланиши аниқланди. 

 
 

“Варенка” қуюлтирилган сут 
 

Божхона қоидасининг бузилиши ҳолати: Ўзбекистон Республикаси 
Президентининг қарорига кўра, ТИФ ТНнинг 040299 товар субпозициясидаги товарларга 
5% божхона божи белгиланган. ТИФ ТНнинг 1901909900 товар субпозициясидаги 
товарлар учун эса 30% божхона божи белгиланган. Бошқа ТИФ ТН коди билан 
классификациялашдан мақсад божхона тўловларини камайтириб тўлаш бўлган. 

 

 



«КАРТОФЕЛЬНЫЕ ЧИПСЫ СМАК» НОМЛИ ТОВАРНИ 
КЛАССИФИКАЦИЯЛАШ 

(мисолдаги ҳолатда тўғри қўйиладиган товар позицияси 1905) 
«Картофельные чипсы СМАК» номи билан ТИФ ТНнинг 200520200 

коди билан классификацияланиб, импорт режимига расмийлаштирилган 
божхона юк декларацияси билан божхона органларига мурожаат қилинган.  

2005 товар позициясида классификацияланадиган тўрғалган картошка 
маҳсулотлари тўғри бурчаксимон пластинкалар шаклида бўлиб, картошка 
унидан ишлаб чиқарилади ва оз миқдордаги туз ҳамда натрий глутаматдан 
ташкил топган бўлади. Мазкур картошкани истеъмол қилишдан аввал бир 
неча секунд қовуриш талаб қилинади. 

2019 товар позициясидаги тўрғалган картошкада эса картошка 
кукунига ароматик қўшимчалар, оз миқдордаги туз ҳамда натрий глутамат 
қўшилган бўлади. Ушбу картошка ёғда қовурилган бўлиб, истеъмол қилишга 
тайёр ҳолатга келтирилган бўлади.  

Марказий божхона лабораториясида ўтказилган божхона 
экспертизаси натижасида «Картофельные чипсы СМАК» картошка 
чипслари картошка ва бошқа тур унлар ҳамда крахмал аралашмасини махсус 
ускунада тўғри тўртбурчак шаклга келтириб, юпқа қатлам тарзида кесиб, туз, 
ароматик қўшимчалар сепиб, қовурилган ва истеъмол қилиш учун тайёр 
ҳолга келтирилганлиги аниқланди. 

1905 товар позициясининг матни ҳамда ТИФ ТН интерпретация 
қилишнинг асосий қоидаларига биноан «Картофельные чипсы СМАК» 
номли товар ТИФ ТНда 190590550 код билан классификацияланиши 
аниқланиб, тегишли хулоса тайёрланди. 

 

 
Божхона қоидасининг бузилиши ҳолати: Ўзбекистон Республикаси 

Президентининг қарорига кўра, ТИФ ТНнинг 200520200 товар субпозициясидаги 
товарларга 30% акциз солиғи белгиланган. ТИФ ТНнинг 9207108000 товар 
субпозициясидаги товарлар учун эса 50% акциз солиғи белгиланган. Бошқа ТИФ ТН коди 
билан классификациялашдан мақсад божхона тўловларини камайтириб тўлаш бўлган. 

 

 
 



«ЗАМЕНИТЕЛЬ МОЛОЧНОГО ПРОДУКТА» ВА «СУХОЕ МОЛОКО» 
НОМЛИ ТОВАРЛАРНИ КЛАССИФИКАЦИЯЛАШ 

(мисолдаги ҳолатда тўғри қўйиладиган товар позицияси 2106) 
«Заменитель молочного продукта» ва «Сухое молоко» номли 

товарлар 0402101100 ТИФ ТН код билан классификацияланиб, импорт 
режимига расмийлаштирилган божхона юк декларацияси орқали божхона 
органларига мурожаат қилинган. 

ТИФ ТНнинг 0402 товар позициясида классификацияланадиган қуруқ 
сут таркибидаги крахмалнинг миқдори 5 %дан кам бўлиши зарур.  

Акс ҳолда, яъни қуруқ сут таркибидаги крахмалнинг миқдори 5 % ёки 
ундан ортиқ бўлса, бундай сут маҳсулоти ТИФ ТНнинг 2106 товар 
позициясида классификацияланиши керак. 

Марказий божхона лабораториясида ўтказилган божхона 
экспертизаси натижасида ушбу товарларнинг таркибида сут ёғлари мавжуд 
эмаслиги ҳамда таркибидаги крахмалнинг миқдори 5% дан ортиқ эканлиги 
аниқланди. Шу сабабли ҳамда ТИФ ТНнинг 0402 ва 2106 товар позициялари 
учун берилган изоҳларга асосан ушбу товарлар ТИФ ТНнинг 2106909200 
коди билан классификацияланиши юзасидан хулоса қилинди. 

 

 
 

Қуруқ сут маҳсулоти ўрнини босувчи маҳсулот 
 

Божхона қоидасининг бузилиши ҳолати: Ўзбекистон Республикаси 
Президентининг қарорига кўра, ТИФ ТНнинг 0402101100 товар подсубпозициясидаги 
товарларга 0% акциз солиғи белгиланган. ТИФ ТНнинг 2106909200 товар 
подсубпозициясидаги товарлар учун эса 50% акциз солиғи белгиланган. Бошқа ТИФ ТН 
коди билан классификациялашдан мақсад божхона тўловларини камайтириб тўлаш 
бўлган. 

 

 

 



АЛКИД АСОСИДАГИ БЎЁҚЛАРНИ КЛАССИФИКАЦИЯЛАШ 
(мисолдаги ҳолатда тўғри қўйиладиган товар субпозицияси 320810) 

Мой асосидаги хўжалик бўёғи номи билан ТИФ ТНнинг 321000100 
коди орқали классификацияланиб, импорт режимига расмийлаштирилган 
божхона юк декларацияси билан божхона органларига мурожаат қилинган. 

Агар бўёқларнинг асосини мойлар, шу жумладан ўсимлик мойлари 
ташкил қилган бўлса, у ҳолда бундай бўёқлар ТИФ ТНнинг 3210 товар 
позициясида классификацияланади. 

Агар бўёқларнинг асосини полимерлар, шу жумладан алкидлар 
ташкил қилган бўлса, у ҳолда бундай бўёқлар ТИФ ТНнинг 3208 товар 
позициясида классификацияланади. 

Импорт қилинган бўёқ Марказий божхона лабораторияси ходимлари 
томонидан ўрганилганда, у аслида полимер, яъни алкид асосидаги бўёқ 
эканлиги аниқланди. 

Натижада бўёқнинг тўғри ТИФ ТН коди 320810900 эканлиги 
юзасидан хулоса тайёрланди. 

 
 

 
 

Алкид асосли хўжалик бўёқлари 
Божхона қоидасининг бузилиши ҳолати: Ўзбекистон Республикаси 

Президентининг қарорига кўра, ТИФ ТНнинг 321000100 товар подсубпозициясидаги 
товарларга 0% акциз солиғи белгиланган. ТИФ ТНнинг 320810900 товар 
подсубпозициясидаги товарлар учун эса 30% акциз солиғи белгиланган. Товарнинг бошқа 
ТИФ ТН коди билан классификациялашдан мақсад божхона тўловларини камайтириб 
тўлаш бўлган. 

 



«ДВУХКОМПОНЕНТНАЯ ГИДРОИЗОЛЯЦИОННАЯ СМЕСЬ WEBER 
DRY SS-10» НОМЛИ ТОВАРНИ КЛАССИФИКАЦИЯЛАШ 

(мисолдаги ҳолатда тўғри қўйиладиган товар позицияси 3214) 
«Двухкомпонентная гидроизоляционная смесь Weber Dry SS-10» 

номи билан ТИФ ТНнинг 3824400000 товар подсубпозиясида 
классификацияланиб, импорт режимига расмийлаштирилган божхона юк 
декларацияси билан божхона органларига мурожаат қилинган.  

Марказий божхона лабораториясида ўтказилган божхона 
экспертизаси натижасида «Двухкомпонентная гидроизоляционная смесь 
Weber Dry SS-10» товари қуруқ аралашмадан иборат бўлган икки 
компонентли 25 кг ҳажмда қоғоз қопга қадоқланган ва 10 кг ҳажмда 
қадоқланган суюқликдан иборат эканлиги маълум бўлди. Ўрганиш 
натижасида мазкур икки компонентли аралашма намлик юқори бўлган 
ошхона, хожатхона, ванна, бассейн, балкон каби жойларни сувга қарши 
ишлов беришда ишлатилиши аниқланди. 

Баён этилганларга ва ТИФ ТНни интерпретация қилиш асосий 
қоидаларига мувофиқ, намлик юқори бўлган ошхона, хожатхона, ванна, 
бассейн, балкон каби жойларни сувга қарши ишлов беришда ишлатиладиган 
товарлар ТИФ ТНда 3214900009 код билан классификацияланиши 
аниқланиб, тегишли хулоса тайёрланди. 

 

 
Гидроизоляцион аралашма 

Божхона қоидасининг бузилиши ҳолати: Ўзбекистон Республикаси 
Президентининг қарорига кўра, ТИФ ТНнинг 3824400000 товар субпозициясидаги 
товарларга 10% акциз солиғи белгиланган. ТИФ ТНнинг 3214900009 товар 
подсубпозициясидаги товарлар учун эса 30% акциз солиғи белгиланган. Бошқа ТИФ ТН 
коди билан классификациялашдан мақсад божхона тўловларини камайтириб тўлаш 
бўлган. 

  



«ОТВЕРДИТЕЛЬ БЕТОННОЙ ПОВЕРХНОСТИ DYK QUARTZ TOP» 
НОМЛИ ТОВАРНИ КЛАССИФИКАЦИЯЛАШ 

(мисолдаги ҳолатда тўғри қўйиладиган товар позицияси 3214) 
«Отвердитель бетонной поверхности DYK Quartz Top» номи билан 

ТИФ ТНнинг 3824 товар позициясида классификацияланиб, импорт 
режимига расмийлаштирилган божхона юк декларацияси билан божхона 
органларига мурожаат қилинган.  

Марказий божхона лабораториясида ўтказилган божхона 
экспертизаси натижасида товар солинган қопдаги маркировкада келтирилган 
маълумотларга кўра, ушбу товар цемент асосида тайёрланган, кукун шаклида 
бўлган қуруқ қурилиш аралашмаси бўлиб, у янги ётқизилган бетон юзани 
қоплаш учун мўлжалланганлиги, ҳосил бўлган қоплама юқори даражада 
мустаҳкам ҳисобланиб, бетон юзасини тез емирилишдан сақлаши маълум 
бўлди. 

ТИФ ТНга биноан, мустаҳкамлаш, зичлаш, герметизациялаш, 
изоляциялаш, ёриқ ва тешиклар ёки тирқишларни тўлдириш, шунингдек, 
бирор-бир юзани (шу жумладан, девор, пол ва бошқалар) тайёрлаш ва 
ҳимоялаш мақсадларида ишлатилувчи аралашмалар 3214 товар 
позициясида классификацияланади. Кўриб чиқилаётган товар қуруқ 
аралашма ва у бетон юзасини ҳимоялаш мақсадида ишлатишга 
мўлжалланган тайёр маҳсулот эканлигини ҳисобга олган ҳолда, ТИФ ТНни 
интерпретация қилишнинг асосий қоидаларига биноан, ТИФ ТН бўйича 
3214900009 код билан классификацияланиши лозимлиги тўғрисида хулоса 
тайёрланди. 

 

 
Бетон юзи қопламаси 

Божхона қоидасининг бузилиши ҳолати: Ўзбекистон Республикаси 
Президентининг қарорига кўра, ТИФ ТНнинг 3824 товар позициясидаги товарларга 0% 
акциз солиғи белгиланган. ТИФ ТНнинг 3214900009  товар субпозициясидаги товарлар 
учун эса 30% акциз солиғи белгиланган. Бошқа ТИФ ТН коди билан классификациялашдан 
мақсад божхона тўловларини камайтириб тўлаш бўлган. 

 

 



«КЛЕЙ (АДГЕЗИВ) ДЛЯ ПРОИЗВОДСТВА ОБУВИ»  НОМИ БИЛАН 
ИМПОРТ ҚИЛИНГАН ТОВАРНИ КЛАССИФИКАЦИЯЛАШ 

(мисолдаги ҳолатда тўғри қўйиладиган товар субпозицияси 350691) 
«Клей (адгезив) для производства обуви» номи билан ТИФ ТНнинг 

350699 товар субпозициясида классификацияланиб, импорт режимига 
расмийлаштирилган божхона юк декларацияси билан божхона органларига 
мурожаат қилинган. Марказий божхона лабораториясида ўтказилган божхона 
экспертизаси натижасида ушбу маҳсулот 14 кг, 13 кг ва 3 кг миқдордан 
қадоқланган ҳолда металл канистраларига упаковкаланганлиги маълум 
бўлди. 

Ўрганишлар натижасида ушбу товарнинг кимёвий таркиби 
полиуретан асосли эканлиги маълум бўлди. Бирламчи шаклдаги полиуретан 
моддаси ТИФ ТНнинг 3909 товар позициясида классификакцияланади. 

Кўриб чиқилаётган елим товари полиуретан асосида тайёрланганлиги 
ва бирламчи шаклдаги полиуретан ТИФ ТНнинг 3909 товар позициясида 
классификацияланиши боис, ушбу товар ТИФ ТНнинг 350691 (адгезивы на 
основе полимеров товарных позиций 3901-3913 или каучука) субпозициясида 
классификацияланиши юзасидан хулоса тайёрланди. 

 

 
 

Пайафзал елими 

 Божхона қоидасининг бузилиши ҳолати:  Ўзбекистон Республикаси 
Президентининг қарорига кўра, ТИФ ТНнинг 350699 товар субпозицияси товарларига 
30% божхона божи белгиланган. ТИФ ТНнинг 350691 товар субпозицияси товарларга 
эса, 1 кг учун 0,8 АҚШ доллари, ундан кўп бўлмаган тақдирда 10% божхона божи 
белгиланган. Бошқа ТИФ ТН коди билан классификациялашдан мақсад божхона 
тўловларини камайтириб тўлаш бўлган. 



«МЕЛАМИН СМОЛА ШИМДИРИЛГАН ҚОҒОЗЛАР»НИ 
КЛАССИФИКАЦИЯЛАШ 

(мисолдаги ҳолатда тўғри қўйиладиган товар позицияси 3921) 
«Меламин смола шимдирилган қоғозлар» номли ТИФ ТНнинг 

481159000 ва 4811590009 коди орқали классификацияланиб, импорт 
режимига расмийлаштирилган божхона юк декларацияси билан божхона 
органларига мурожаат қилинган.  Бутунжаҳон божхона ташкилотининг 
тавсиясига кўра, «бумага сильно пропитанная меламиновыми смолами» 
товари қоғознинг асосий хоссаларидан бири ҳисобланмиш йиртилиш 
хоссаси кузатилмасдан, мўртлиги сабабли бўлакларга осон синиши 
кузатилса, у ҳолда 392190 ёки 392690  товар субпозицияларининг бирида 
классификацияланиши кўрсатилган. 

Ушбу товарлар Марказий божхона лабораториясида ўрганилганда 
ранги оқ, букланганда қоғознинг асосий хоссаларидан бири ҳисобланмиш 
йиртилиш хоссаси кузатилмай, мўртлиги сабабли бўлакларга синиб бўлинди. 
Намунанинг оғирлиги ўлчаниб зичлиги ҳисобланганда 183,3 г/м2 қийматга 
эга бўлди. Шу сабабли ушбу товарлар ТИФ ТН бўйича 3921904900 код билан 
классификацияланиши юзасидан хулоса тайёрланди. 

  

 
Меламин смола шимдирилган қоғозлар 

Божхона қоидасининг бузилиши ҳолати: Ўзбекистон Республикаси 
Президентининг қарорига кўра, ТИФ ТНнинг 4811 товар позициясидаги товарларга 0% 
акциз солиғи белгиланган. ТИФ ТНнинг 3921 товар позициясидаги товарларга 20% акциз 
солиғи белгиланган. Бошқа ТИФ ТН коди билан классификациялашдан мақсад божхона 
тўловларини камайтириб тўлаш бўлган. 



«ПАКЕТЫ ПОЛИЭТИЛЕНОВЫЕ» НОМЛИ ТОВАРЛАРНИ 
КЛАССИФИКАЦИЯЛАШ 

(мисолдаги ҳолатда тўғри қўйиладиган товар субпозицияси 392321) 
«Пакеты полиэтиленовые» номи билан ТИФ ТНнинг 3923299000 

кодида классификацияланиб, импорт режимига расмийлаштирилган 
божхона юк декларацияси билан божхона органларига мурожаат қилинган. 

Пакетларни ТИФ ТН бўйича классификациялашда унинг қандай 
полимердан тайёрланганлиги эътиборли ҳисобланади. 

ТИФ ТНнинг 392321 товар субпозициясида полиэтилендан 
тайёрланган товарлар, 392329 товар субпозициясида эса бошқа 
полимерлардан тайёрланган товарлар классификацияланади.  

Марказий божхона лабораториясида ўтказилган божхона 
экспертизаси натижасида «Пакеты полиэтиленовые» товари 
маҳсулотларни ташиш учун ишлатиладиган соф  полиэтилендан 
тайёрланган пакет эканлиги маълум бўлди.  

ТИФ ТНни интерпретация қилишнинг 1- ва 6-қоидасига асосан 
«Пакеты полиэтиленовые» товари ТИФ ТН бўйича 3923210000 код билан 
классификацияланиши аниқланиб, тегишли хулоса тайёрланди. 

 

 
 
 

Полиэтилен пакет 
 

Божхона қоидасининг бузилиши ҳолати: Ўзбекистон Республикаси 
Президентининг қарорига кўра, ТИФ ТНнинг 3923299000 товар подсубпозициясидаги 
товарларга 20% акциз солиғи белгиланган. ТИФ ТНнинг 3923210000 товар 
подсубпозициясидаги товарлар учун эса 30% акциз солиғи белгиланган. Бошқа ТИФ ТН 
коди билан классификациялашдан мақсад божхона тўловларини камайтириб тўлаш 
бўлган. 

 

 



«ПРОКЛАДКИ УПЛОТНИТЕЛЬНЫЕ ИЗ ВСПЕНЕННОГО 
ПОЛИЭТИЛЕНА ДЛЯ ГЕРМЕТИЧНОЙ УКУПОРКИ СТЕКЛЯННЫХ 
БУТЫЛОК С ПИЩЕВЫМИ ПРОДУКТАМИ» НОМЛИ ТОВАРЛАРНИ 

КЛАССИФИКАЦИЯЛАШ 
(мисолдаги ҳолатда тўғри қўйиладиган товар позицияси 3923) 

«Прокладки уплотнительные из вспененного полиэтилена для 
герметичной укупорки стеклянных бутылок с пищевыми продуктами» 
номи билан ТИФ ТНнинг 3926909808 товар подсубпозиясида 
классификацияланиб, импорт режимига расмийлаштирилган божхона юк 
декларацияси билан божхона органларига мурожаат қилинган. Марказий 
божхона лабораториясида ўтказилган божхона экспертизаси натижасида 
«прокладки уплотнительные из вспененного полиэтилена для герметичной 
укупорки стеклянных бутылок с пищевыми продуктами» товари оқ рангли 
думалоқ шаклга эга бўлиб, қопқоқ ичига жойлаштиришга мўлжалланганлиги 
қопқоқ шишага маҳкамланганда, мазкур товар шиша ичидаги маҳсулотни 
герметик беркитилишини таъминловчи восита (прокладка уплотнительная 
для укупорки) вазифасини бажариши маълум бўлди.  

ТИФ ТНнинг 3923 товар позицияси матни ҳамда “Прокладки 
уплотнительные из вспененного полиэтилена для герметичной укупорки 
стеклянных бутылок с пищевыми продуктами” товарини қопқоқни шишага 
маҳкамлашда гермитизация вазифасини бажарувчи восита сифатида 
ишлатилиши боис, ТИФ ТН бўйича 3923509000 товар подсубпозициясида 
классификацияланиши юзасидан хулоса тайёрланди. 

 

 
 

Қопқоқни шишага маҳкамлашда герметизаця вазифасини бажарувчи воситалар 
 

Божхона қоидасининг бузилиши ҳолати: Ўзбекистон Республикаси 
Президентининг қарорига кўра, ТИФ ТНнинг 3926909808 товар субпозициясидаги 
товарларга 0% акциз солиғи белгиланган. ТИФ ТНнинг 3923509000 товар 
субпозициясидаги товарлар учун эса 10% акциз солиғи белгиланган. Бошқа ТИФ ТН коди 
билан классификациялашдан мақсад божхона тўловларини камайтириб тўлаш бўлган. 

 

 
 



«ПЛАСТИКОВЫЕ БУТЫЛКИ ДЛЯ ВОДЫ» НОМЛИ ТОВАРЛАРНИ 
КЛАССИФИКАЦИЯЛАШ 

(мисолдаги ҳолатда тўғри қўйиладиган товар субпозицияси 392490) 
«Пластиковые бутылки для воды» номи билан ТИФ ТНнинг 

3926909808 кодида классификацияланиб, импорт режимига 
расмийлаштирилган божхона юк декларацияси билан божхона органларига 
мурожаат қилинган. 

ТИФ ТНнинг 3 (а) қоидасига асосан агар товар айрим сабабларга кўра 
икки ёки ундан ортиқ товар позицияларида классификацияланиши мумкин 
бўлиб қолса, товарнинг умумийроқ тавсифи берилган товар позициясига 
қараганда товарнинг тавсифи аниқроқ берилган товар позициясига афзаллик 
берилади. 

Марказий божхона лабораториясида ўтказилган божхона 
экспертизаси натижасида «Пластиковые бутылки для воды» маҳсулоти 
пластмассадан тайёрланган сув ичишга мўлжалланган ошхона ёки уй жихоз 
буюми эканлиги аниқланди.  

Шу сабабли «Пластиковые бутылки для воды» юзасидан 
ўтказилган экспертиза натижаси бўйича ТИФ ТНнинг 392490 товар 
субпозициясида классификацияланиши аниқланиб, тегишли хулоса 
тайёрланди. 

 

 
Сув идиши 

Божхона қоидасининг бузилиши ҳолати: Ўзбекистон Республикаси 
Президентининг қарорига кўра, ТИФ ТНнинг 3926909808 товар подсубпозициясидаги 
товарларга 0% акциз солиғи белгиланган. ТИФ ТНнинг 392490  товар субпозициясидаги 
товарлар учун эса 50% акциз солиғи белгиланган. Бошқа ТИФ ТН коди билан 
классификациялашдан мақсад божхона тўловларини камайтириб тўлаш бўлган. 

 

 



«ПЕРЧАТКИ EURONDA НЕСТЕРИЛЬНЫЕ, ЛАТЕКСНЫЕ, 
СМОТРОВЫЕ» НОМЛИ ТОВАРНИ КЛАССИФИКАЦИЯЛАШ 

(мисолдаги ҳолатда тўғри қўйиладиган товар субпозицияси 401519) 
«Перчатки Euronda нестерильные, латексные, смотровые» номи 

билан ТИФ ТНнинг 4015110000 товар подсубпозиясида 
классификацияланиб, импорт режимига расмийлаштирилган божхона юк 
декларацияси билан божхона органларига мурожаат қилинган. 

ТИФ ТНнин 401511 товар субпозициясида хирургик мақсадларда 
ишлатиладиган қўлқоплар классификацияланади. Улар стериль ҳолатда 
бўлиши шарт. 

Марказий божхона лабораториясида ўтказилган божхона 
экспертизаси натижасида мазкур товар ностерил эканлиги маълум бўлди. 
ТИФ ТНни интерпретация қилишнинг 1, 6-қоидасига асосан товар номидан 
келиб чиқиб, «Перчатки Euronda нестерильные, латексные, смотровые» 
товари ТИФ ТН бўйича 401519 товар субпозициясида 
классификацияланиши юзасидан хулоса тайёрланди. 

 

 
 

Ностерил қўлқоп 
Божхона қоидасининг бузилиши ҳолати: Ўзбекистон Республикаси 

Президентининг қарорига кўра, ТИФ ТНнинг 4015110000 товар субпозициясидаги 
товарларга 0% божхона божи белгиланган. ТИФ ТНнинг 401519 товар субпозициясидаги 
товарлар учун эса 30% божхона божи белгиланган. Бошқа ТИФ ТН коди билан 
классификациялашдан мақсад божхона тўловларини камайтириб тўлаш бўлган. 



«СУМКА ИНДУСТРИАЛЬНАЯ ИЗ СПИЛЬКОВ, ИЗ 
НАТУРАЛЬНОЙ КОЖИ» НОМЛИ ТОВАРНИ 

КЛАССИФИКАЦИЯЛАШ 
(мисолдаги ҳолатда тўғри қўйиладиган товар группаси 41)  
Экспорт қилишга тайёрланган «сумка индустриальная из спильков, 

из натуральной кожи» номи билан ТИФ ТНнинг 4202 товар позициясида 
классификацияланиб, экспорт режимига расмийлаштирилган божхона юк 
декларацияси билан божхона органларига мурожаат қилинган.  

Марказий божхона лабораториясида ўтказилган божхона 
экспертизасига кўра, товар аслида 2 та 1500 см*1000 см ҳажмдаги тери хом 
ашёсини уч тарафини бир бирига оддий чок ёрдамида тикилиши натижасида 
ҳосил қилинганлиги, чок енгил ҳаракат билан сўкиб ташланиши орқали          
2 та тери хом ашёсига айланиши маълум бўлди.  

Товар тери хом ашёси ҳисобланиб, ТИФ ТНнинг 41 группасида 
классификацияланиши кераклиги юзасидан хулоса тайёрланди. Шунингдек, 
экспертиза натижаси асосида тери хом ашёси нархи БЮД да кўрсатилган 
нархдан 18 баробар юқори нархда, яъни 600 млн. нархда баҳоланди. 

 

 

 
 

Тери хом ашёси  
 

Божхона қоидасининг бузилиши ҳолати: Ўзбекистон Республикаси 
Президентининг 10.10.1997 й.даги «Товарлар (иш ва хизматлар) экспортини 
рағбатлантиришга оид қўшимча чоралар тўғрисида»ги ПФ-1871 сонли Фармонига кўра, 
тери хом ашёси экспорти тақиқланган. Мисолдаги товар «Сумка индустриальная из 
спильков, из натуральной кожи» сифатида экспорт қилинган тақдирда, тақиқлов 
мавжуд бўлмагандек ҳолатидан фойдаланиш нияти бўлган. 



«ГИГИЕНИЧЕСКИЕ ПОДКЛАДКИ LOVE MOON» НОМЛИ ТОВАРНИ 
КЛАССИФИКАЦИЯЛАШ 

(мисолдаги ҳолатда тўғри қўйиладиган товар позицияси 3214) 
«Гигиенические подкладки Love Moon» номи билан ТИФ ТНнинг 

4818401100 товар подсубпозиясида классификацияланиб, импорт режимига 
расмийлаштирилган божхона юк декларацияси билан божхона органларига 
мурожаат қилинган.  

Марказий божхона лабораториясида ўтказилган божхона 
экспертизаси натижасида «Гигиенические женские подкладки Love Moon» 
товари упаковкасидаги маркировка маълумотларига кўра, товар етти 
қатламдан иборат бўлиб, 1-қатлами пахта, 2-қатлами манфий ионланган 
қават, 3-қатлами пахта, 4-қатлами шимиб олувчи полимер, 5-қатлами пахта, 
6-ҳаво ўтказмайдиган қатлам, 7-ёпишқоқ қатлам. Шунга кўра, 
“Гигиенические женские подкладки Love Moon” товарини асосий 
таркибини пахта маҳсулоти ташкил этади. 

5601 товар позициясининг матни «Вата из текстильных материалов 
и изделия из нее; ...». ҳамда ушбу товар позицияси учун берилган изоҳга 
биноан мазкур пахта маҳсулоти асосида тайёрланган «Гигиенические 
женские подкладки Love Moon» товари ТИФ ТН бўйича 5601109000 код 
билан классификацияланиши юзасидан хулоса тайёрланди. 

 

 
 

Гигиеник тагликлар 
 

Божхона қоидасининг бузилиши ҳолати: Ўзбекистон Республикаси 
Президентининг қарорига кўра, ТИФ ТНнинг 4818401100 товар субпозициясидаги 
товарларга 0% акциз солиғи белгиланган. ТИФ ТНнинг 5601109000 товар 
подсубпозициясидаги товарлар учун эса 20% акциз солиғи белгиланган. Бошқа ТИФ ТН 
коди билан классификациялашдан мақсад божхона тўловларини камайтириб тўлаш 
бўлган. 

  



«АЦЕТАТНЫЕ ФИЛЬТРОВЫЕ ПАЛОЧКИ» НОМЛИ 
ТОВАРЛАРНИ КЛАССИФИКАЦИЯЛАШ 

(мисолдаги ҳолатда тўғри қўйиладиган товар позицияси 5601)  
«Ацетатные фильтровые палочки» номи билан ТИФ ТНнинг 

481310000 коди орқали классификацияланиб, импорт режимига 
расмийлаштирилган божхона юк декларацияси билан божхона органларига 
мурожаат қилинган. 

Бутунжаҳон божхона ташкилотининг классификацион қарорига кўра 
4813 товар позициясида фақат қоғоздан (целюлоза) ташкил топган сигарет 
фильтрлари классификацияланди. Кимёвий таркибига кўра ацетат 
толаларидан ташкил топган сигарет фильтрлари 5601 товар позициясида 
классификацияланади. 

Марказий божхона лабораториясида ўтказилган божхона 
экспертизаси натижасида сигарет фильтрлари ацетат толаларидан ташкил 
топиб, активлашган кўмир доначалари билан бойитилганлиги, унинг  ТИФ 
ТН коди 481310000 билан нотўғри қўйилганлиги ва товарнинг ТИФ ТН коди 
5601229900 эканлиги аниқланиб, тегишли хулоса тайёрланди.  

 
Сигарет фильтри 

Божхона қоидасининг бузилиши ҳолати: Ўзбекистон Республикаси 
Президентининг қарорига кўра, ТИФ ТНнинг 481310000 товар подсубпозициясидаги 
товарларга 0% акциз солиғи белгиланган. ТИФ ТНнинг 5601229900 товар 
подсубпозициясидаги товарлар учун эса 20% акциз солиғи белгиланган. Товарнинг бошқа 
ТИФ ТН коди билан классификацияланиши техник хато сабабли келиб чиққан. 

 



«ИСКУССТВЕННАЯ ТРАВА ДЛЯ ФУТБОЛЬНОГО ПОЛЯ»  НОМЛИ 
ТОВАРЛАРНИ КЛАССИФИКАЦИЯЛАШ 

(мисолдаги ҳолатда тўғри қўйиладиган товар позицияси 5703) 
 «Искусственная трава для футбольного поля» номи билан ТИФ 

ТНнинг 3918109000 товар позициясида классификацияланиб, импорт 
режимига расмийлаштирилган божхона юк декларацияси билан божхона 
органларига мурожаат қилинган.  

Марказий божхона лабораториясида ўтказилган божхона 
экспертизаси натижасида «Искусственная трава для футбольного поля» 
товари футбол майдонларига ётқизишга мўлжаллланган, табиий ўтга 
ўхшатиб тафтинг усули билан ясси яшил рангли полимер ипларни текстиль 
матога маҳкамлаш йўли билан тайёрланган сунъий ўтлиги маълум бўлган. 

ТИФ ТНга кўра тафтинг усули билан ясси яшил рангли полимер 
ипларни текстиль матога маҳкамлаш йўли билан тайёрланган, футбол  
майдонларига ётқизишга мўлжаллланган текстиль қоплама ТИФ ТНнинг 
5703 товар позицияси учун берилган изоҳларда кўрсатиб ўтилган.  

Шу сабабли Марказий божхона лабораторияси экспертизаси 
натижасида мазкур товар ТИФ ТНни интерпретация қилишнинг асосий 
қоидаларига биноан 3918 товар позициясида эмас, балки 5703 товар 
позициясида классификацияланиши аниқланиб, тегишли хулоса тайёрланди. 

 

 
 

Футбол майдони учун суний қоплама 
 

Божхона қоидаси бузилиши ҳолати:Ўзбекистон Республикаси 
Президентининг қарорига кўра, ТИФ ТНнинг 3918 товар позициясидаги товарларга 10% 
акциз солиғи белгиланган. ТИФ ТНнинг 5703  товар позициясидаги товарларга 120% 
акциз солиғи белгиланган. Бошқа ТИФ ТН коди билан классификациялашдан мақсад 
божхона тўловларини камайтириб тўлаш бўлган. 

 



«ЛИНОЛЕУМ»  НОМИ БИЛАН ИМПОРТ ҚИЛИНГАН ТОВАРНИ 
КЛАССИФИКАЦИЯЛАШ 

(мисолдаги ҳолатда тўғри қўйиладиган товар позицияси 5904) 
«Линолеум» номи билан ТИФ ТНнинг 3918 товар позициясида 

классификацияланиб, импорт режимига расмийлаштирилган божхона юк 
декларацияси билан божхона органларига мурожаат қилинган. 

5904 товар позицияси учун берилган изоҳларда агар линолеум 
текстиль асосида тайёрланган бўлса 5904 товар позициясида, агар фақат 
полимердан ташкил топган бўлса полимер туридан келиб чиқиб 
классификацияланиши белгиланган. ТИФ ТНнинг 3918 товар позициясида 
классификацияланиши учун товар пластмассадан тайёрланган пол учун 
қоплама бўлиши керак эди. 

Марказий божхона лабораториясида ўтказилган божхона 
экспертизаси натижасида намунаси тақдим қилинган линолеумнинг бир 
тарафи силлиқ полимердан ва иккинчи тарафи нотўқима матодан иборат 
бўлиб, бир бирига елимланган ҳолда эканлиги аниқланди.  

Бундай линолеум учун ТИФ ТНда алоҳида 5904 товар позицияси 
ажратилган. Шу боис товар ТИФ ТНнинг 5904 товар позициясида 
классификацияланиши кераклиги  юзасидан хулоса тайёрланди. 

 

 
 

Линолеум  
Божхона қоидасининг бузилиши ҳолати:  Ўзбекистон Республикаси 

Президентининг қарорига кўра, ТИФ ТНнинг 3918 товар позицияси товарларига 30% 
божхона божи белгиланган. ТИФ ТНнинг 590410000 кодли товарларга эса, 1 квадрат 
метрига 0,7 АҚШ доллари, ундан кўп бўлмаган тақдирда 30% божхона божи 
белгиланган. Бошқа ТИФ ТН коди билан классификациялашдан мақсад божхона 
тўловларини камайтириб тўлаш бўлган. 

 



ҚОРА МЕТАЛЛДАН ТАЙЁРЛАНГАН, ИШГА ЯРОҚСИЗ ҲОЛДАГИ 
ТОВАРЛАРНИ КЛАССИФИКАЦИЯЛАШ 

(мисолдаги ҳолатда тўғри қўйиладиган товар позицияси 7204) 
Экспорт қилишга тайёрланган қора молга мўлжалланган охур номи 

билан ТИФ ТНнинг 732690 товар субпозициясида классификацияланиб, 
экспорт режимига расмийлаштирилган божхона юк декларацияси билан 
божхона органларига мурожаат қилинган. 

Марказий божхона лабораториясида ўтказилган божхона 
экспертизаси натижасида товар аслида металл лом эканлиги ва унинг ТИФ 
ТН бўйича коди 7204 товар позициясида бўлиши кераклиги маълум бўлди. 
Натижада, 67700 кг оғирликдаги ишга яроқсиз ҳолдаги қувурлар 
кўндалангига кесилиб, тайёр буюм номи билан нотўғри декларация 
қилинганлиги аниқланди ва айбдорларга нисбатан тегишли чоралар кўрилди. 

 

 
Экспорти тақиқланган лом 

Божхона қоидасининг бузилиши ҳолати: Ўзбекистон Республикаси 
Президентининг 1999 йил 5 февралдаги ПФ-2112 сонли Фармонига кўра, қора металл 
ломлари экспорти тақиқланган. Мисолдаги қора молга мўлжалланган охур товари 
функциясини тўлиқ ўтаб бўлган, кўндалангига бўлинган ҳолатидаги қувур товари бўлиб, 
лом ҳолатига келиб қолган. Уни тайёр товар - охур сифатида экспорт қилинган 
тақдирда, тақиқлов мавжуд бўлмагандек ҳолатидан фойдаланиш нияти бўлган. 

 



ҚОРА МЕТАЛЛДАН ТАЙЁРЛАНГАН, ИШГА ЯРОҚСИЗ ҲОЛДАГИ 
ТОВАРЛАРНИ КЛАССИФИКАЦИЯЛАШ 

(мисолдаги ҳолатда тўғри қўйиладиган товар позицияси 7204) 
Минорали кран номи билан ТИФ ТНнинг 842620 товар 

субпозициясида классификацияланиб, божхона органларига экспорт 
режимига расмийлаштирилган божхона юк декларацияси билан мурожаат 
қилинган.  

Марказий божхона лабораториясида ўтказилган божхона 
экспертизаси натижасида мазкур товарлар учун мувофиқлик сертификати 
нотўғри берилганлиги аниқланди. Бунга кўра, ушбу товар тайёр маҳсулот 
эмас, балки яроқсиз ва асл ҳолатига тикланмайдиган ҳолга келиб қолган 
минорали краннинг айрим қисмлари эканлиги аниқланди.  

Яроқсиз ҳолга келган минорали краннинг айрим қисмлари қора 
металл ломи бўлганлиги сабабли, ТИФ ТН бўйича 7204 товар позициясида 
классификацияланиши кераклиги маълум бўлди.  

Натижада қора металлдан тайёрланган, 84000 кг оғирликдаги ишга 
яроқсиз ҳолдаги минорали краннинг айрим қисмларини тайёр буюм номи 
билан нотўғри декларация қилинганлиги аниқланиб, айбдорларга нисбатан 
тегишли чоралар кўрилди. 

 

 

 
 

Рухсатномасиз экспортга тайёрланган лом 
Божхона қоидасининг бузилиши ҳолати: Ўзбекистон Республикаси 

Президентининг 1999 йил 5 февралдаги ПФ-2112 сонли Фармонига кўра, қора металл 
ломлари экспорти тақиқланган. Мисолдаги минорали кран товари функциясини тўлиқ 
ўтаб бўлган товар бўлиб, лом ҳолатига келиб қолган. Уни кран сифатида экспорт қилган 
тақдирда тақиқлов мавжуд бўлмагандек ҳолатдан фойдаланиш нияти  бўлган. 

 



«МЕТАЛЛОКОНСТРУКЦИИ-ПРИСПОСОБЛЕНИЯ ДЛЯ СБОРКИ 
МОДУЛЬНЫХ ДОМОВ»  НОМЛИ ТОВАРНИ 

КЛАССИФИКАЦИЯЛАШ 
(мисолдаги ҳолатда тўғри қўйиладиган товар позицияси 7308) 

 «Металлоконструкции-приспособления для сборки модульных 
домов» номи билан ТИФ ТНнинг 9406008009 кодида классификацияланиб, 
импорт режимига расмийлаштирилган божхона юк декларацияси билан 
божхона органларига мурожаат қилинган.  

Марказий божхона лабораториясида ўтказилган божхона 
экспертизаси натижасида «Металлоконструкции-приспособления для сборки 
модульных домов» товари йиғилмаган ҳолдаги металл конструкция бўлиб, 
ёғочдан ясаладиган уйларни қуришда горизонтал ҳолатдаги таянч 
вазифасини бажарувчи технологик жиҳозлиги маълум бўлди.  

Металл конструкциялар тўрт дона бўлиб, биринчисида уйнинг пол 
қисми, иккинчисида уйнинг ташқи деворлари, учинчисида уйнинг ички 
деворлари ва тўртинчисида уйнинг том қисми йиғилади.  

Ушбу металл конструкцияларнинг тайёр ясалган уйга боғлиқлик жойи 
йўқ. ТИФ ТНни интерпретация қилишнинг 1-қоидасига асосан қурилиш 
ишларида фойдаланиладиган металл конструкциялар ТИФ ТНнинг 7308 
товар позициясида классификацияланиши юзасидан хулоса тайёрланди. 

 

 
Модуль уйларини йиғишга мўлжалланган металл конструкция мосламаси 

Божхона қоидасининг бузилиши ҳолати: Ўзбекистон Республикаси 
Президентининг қарорига кўра, ТИФ ТНнинг 9406008009 кодли товарларига 0% божхона 
божи белгиланган. ТИФ ТНнинг 7308 товар позициясидаги товарларга 10% божхона 
божи белгиланган. Бошқа ТИФ ТН коди билан классификациялашдан мақсад божхона 
тўловларини камайтириб тўлаш бўлган. 

 



РАНГЛИ МЕТАЛЛДАН ТАЙЁРЛАНГАН, ИШГА ЯРОҚСИЗ 
ҲОЛДАГИ ТОВАРЛАРНИ КЛАССИФИКАЦИЯЛАШ 

(мисолдаги ҳолатда тўғри қўйиладиган товар субпозицияси 740400) 
Трансформатор номи билан ТИФ ТНнинг 8504 товар позициясида 

классификацияланиб, экспорт режимига расмийлаштирилган божхона юк 
декларацияси билан божхона органларига мурожаат қилинган.  

Марказий божхона лабораториясида ўтказилган божхона 
экспертизаси натижасида мазкур товарлар учун мувофиқлик сертификати 
нотўғри берилганлиги аниқланди. Бунга кўра, ушбу товар тайёр маҳсулот 
эмас, балки яроқсиз ва асл ҳолатига тикланмайдиган ҳолга келиб қолган 
трансформатор эканлиги аниқланди. Яроқсиз ҳолга келган 
трансформаторнинг асосий қисми мис рангли металл ломи бўлганлиги 
сабабли, ТИФ ТН бўйича 740400 товар субпозициясида 
классификацияланиши кераклиги маълум бўлди.  

Натижада, рангли металлдан тайёрланган, ишга яроқсиз ҳолдаги 
трансформатор тайёр буюм номи билан нотўғри декларация қилинганлиги 
аниқланди ва айбдорларга нисбатан тегишли чоралар кўрилди. 

 
 

 
 

Рухсатномасиз экспортга тайёрланган мис ломи 
Божхона қоидасининг бузилиши ҳолати: Ўзбекистон Республикаси 

Президентининг 1999 йил 5 февралдаги ПФ-2112 сонли Фармонига кўра, рангли металл 
ломлари экспорти тақиқланган. Мисолдаги яроқсиз ҳолга келган трансформатор ўз 
функциясини тўлиқ ўтаб бўлганлиги сабабли мис металли ломга айланган. Уни 
трансформатор сифатида экспорт қилинган тақдирда, тақиқлов мавжуд бўлмагандек 
ҳолатдан фойдаланиш нияти бўлган.  

 



«СОВУТГИЧЛАРНИНГ КОМПЛЕКТ ҚИСМЛАРИ» НОМЛИ 
ТОВАРНИ КЛАССИФИКАЦИЯЛАШ 

(мисолдаги ҳолатда тўғри қўйиладиган товар субпозицияси 841821)  
Совутгичларнинг комплект қисмлари номи билан ТИФ ТНнинг 

841899 товар субпозициясида классификацияланиб, импорт режимига 
расмийлаштирилган божхона юк декларацияси билан божхона органларига 
мурожаат қилинган. Товарнинг божхона кўригини ўтказишда совутгичнинг 
барча қисмлари йиғилмаган ҳолда мавжуд эканлиги маълум бўлди.  

Ушбу товарлар бўйича Марказий божхона лабораториясида 
ўтказилган божхона экспертизаси натижасида, тайёр товарнинг барча 
қисмлари мавжуд бўлиб, фақат отвертка ёрдамида йиғиш қолган. 
Шунингдек, корхонада мавжуд бўлган конвейерда йиғилган совутгичга 
фреон ҳам қуйилади. Фреон бошқа партияда импорт қилинган. Йиғув 
жараёни тугагач, совутгич ҳар хил йўналишлар бўйича тестлардан 
ўтказилади. Мазкур тестлардан ўтказилиши совутгичларни ишлаб чиқариш 
жараёнининг бир қисми бўлсада, совутгичлар бу опереациясиз ҳам ишлаши 
мумкин. Шу сабабли мазкур товар тайёр совутгич сифатида ТИФ ТНнинг 
841821 товар субпозициясида классификацияланиши кераклиги бўйича 
тегишли хулоса тайёрланди. 

 

 
Совутгичларнинг комплект қисмлари  

 

 Божхона қоидасининг бузилиши ҳолати:  ТИФ ТНнинг 2 «а» қоидаси 
талабига кўра, агар импорт қилинаётган товар йиғилмаган ҳолда бўлса, ҳамда уни тайёр 
ҳолатга келтириш учун оддий йиғув операциялари кифоя қилса, ушбу товар тайёр товар 
сифатида классификацияланиши зарур. Мисолдаги совутгичларнинг барча комплект 
қисмлари импорт қилинган бўлсада, унга тайёр совутгич сифатида эмас, балки совутгич 
қисмлари сифатидаги ТИФ ТН кодлари нотўғри қўйилган. 

 



«ОПРЫСКИВАТЕЛЬ NS-12 FARMATE»  НОМЛИ ТОВАРНИ 
КЛАССИФИКАЦИЯЛАШ 

(мисолдаги ҳолатда тўғри қўйиладиган товар субпозицияси 842481) 
«Опрыскиватель NS-12 Farmate» номи билан ТИФ ТНнинг 

8424200000 кодида классификацияланиб, импорт режимига 
расмийлаштирилган божхона юк декларацияси билан божхона органларига 
мурожаат қилинган.  

Марказий божхона лабораториясида ўтказилган божхона 
экспертизаси натижасида ушбу товар бир қанча қисмлардан ташкил 
топганлиги маълум бўлди. Мазкур товарда узлуксиз равишда қўл ҳаракати 
ёрдамида насос орқали 1 МПа гача босим ҳосил қилиш мумкинлиги ва ушбу 
босим таъсири остида пластмасса сиғимга қуйилган суюқлик пуркаш 
мосламаси ёрдамида керакли жойга сепилиши, ушбу жараёнларнинг барчаси 
қўл ёрдамида бажарилиши анқланди.  

Қишлоқ хўжалигида ёки боғдорчиликда қўлланиладиган «переносной 
опрыскиватель ранцевый» товари учун ТИФ ТНда алоҳида 8424813000 
подсубпозиция ажратилган.  

Шу боис, ТИФ ТНни интерпретация қилишнинг 1-қоидасига биноан 
«Опрыскиватель ранцевый NS-12 Farmate» товари 8424813000 
подсубпозициясида классификацияланиши юзасидан хулоса қилинган. 

 
Суюқликни пуркаш учун мўлжалланган ускуна 

Божхона қоидаси бузилиши ҳолати: Ўзбекистон Республикаси 
Президентининг қарорига кўра, ТИФ ТНнинг 8424200000 товар позициясидаги 
товарларга 0% божхона божи белгиланган. ТИФ ТНнинг 8424813000   товар 
позициясидаги товарларга 30% божхона божи белгиланган. Бошқа ТИФ ТН коди билан 
классификациялашдан мақсад божхона тўловларини камайириб тўлаш бўлган. 

 
 



ЙИҒИЛМАГАН ТЕЛЕВИЗОРЛАРНИ КЛАССИФИКАЦИЯЛАШ 
(мисолдаги ҳолатда тўғри қўйиладиган товар позицияси 8528) 

Телевизорларнинг комплект қисмлари сифатида ТИФ ТНнинг  
8529 товар позициясида классификацияланиб, импорт режимига 
расмийлаштирилган божхона юк декларацияси билан божхона органларига 
мурожаат қилинган. 

Бунда телевизорнинг трубкаси, олди ва орқа томони панеллари, 
телевизорнинг электрон платалари йиғилмаган ҳолда бўлган. Шунингдек, 
бошқарув пульти, гайка ва шайбалар ҳам декларацияланган. 

Ушбу товарлар бўйича Марказий божхона лабораториясида 
ўтказилган божхона экспертизаси натижасида, тайёр товарнинг барча 
қисмлари мавжуд бўлиб, фақат отвертка ёрдамида йиғиш қолган. 
Шунингдек, йиғилган телевизорлар корхонага ўрнатилган конвейерларда ҳар 
хил йўналишлар бўйича тестлашдан ўтказилади. Мазкур тестлашдан 
ўтказилиши телевизорларни ишлаб чиқариш жараёнининг бир қисми 
бўлсада, телевизорлар бу операциясиз ҳам ишлаши мумкин. Шу сабабли 
мазкур товар тайёр телевизор сифатида ТИФ ТНнинг 8528 товар 
позициясида классификацияланиши кераклиги бўйича тегишли хулоса 
тайёрланди. 

  

 
 

Телевизорларни оддий усулларда  йиғиш жараёни 
 

 Божхона қоидасининг бузилиши ҳолати: ТИФ ТНнинг 2 «а» қоидаси 
талабига кўра, агар импорт қилинаётган товар йиғилмаган ҳолда бўлса, ҳамда уни тайёр 
ҳолатга келтириш учун оддий йиғув операциялари кифоя қилса, ушбу товар тайёр товар 
сифатида классификацияланиши зарур. Мисолдаги телевизорларнинг барча комплект 
қисмлари импорт қилинаётган бўлсада, унга  тайёр телевизор сифатида эмас, балки 
телевизорнинг комплект қисмлари сифатидаги 8529 товар позицияси қўйилишидан 
мақсад божхона тўловларини камайтириш бўлган. Ўзбекистон Республикаси 
Президентининг қарорига кўра, ТИФ ТНнинг 8529 товар позициясидаги товарларга 0% 
акциз солиғи белгиланган. ТИФ ТНнинг 8528 товар позициясидаги товарлар учун эса 50% 
акциз солиғи белгиланган. 



«SAMSUNG» КОМПАНИЯСИНИНГ «STM-32L LCD», «STM-42L LCD», 
«320MX LCD», «400MX LCD» МОДЕЛДАГИ МОНИТОРЛАР НОМЛИ 

ТОВАРЛАРНИ КЛАССИФИКАЦИЯЛАШ 
(мисолдаги ҳолатда тўғри қўйиладиган товар субпозицияси 852859) 

«Samsung» компаниясининг «STM-32L LCD», «STM-42L LCD», 
«320MX LCD», «400MX LCD» моделдаги мониторлар номи билан ТИФ 
ТНнинг 852872 товар субпозициясида классификацияланиб, импорт 
режимига расмийлаштирилган божхона юк декларацияси билан божхона 
органларига мурожаат қилинган.  

Марказий божхона лабораториясида ўтказилган божхона 
экспертизаси натижасида мазкур мониторлар суюқ кристалли экранга эга 
бўлиб, экран эни билан бўйининг мутаносиблиги 1,5 дан кам эканлиги 
маълум бўлди. Шунингдек, мониторларда тюнер ўрнатилмаган бўлиб, 
телевизион сигналларини тўғридан-тўғри қабул қилиш имкониятига эга 
эмаслиги аниқланди. Ушбу мониторларда DVI, PC, HDMI, AV Video, AV 
Video “разъем”лари мавжудлиги маълум бўлди. 

ТИФ ТНни интерпретация қилишнинг 1-қоидасига асосан суюқ 
кристалли экранга эга, тюнер ўрнатилмаган, яъни телевизион сигналларини 
тўғридан-тўғри қабул қилиш имкониятига эга бўлмаган, компьютер 
сигналлари ҳамда видеосигналларни қабул  қилиб кўрсата оладиган 
видеомониторлар ТИФ ТНда 852859 товар субпозициясида 
классификацияланиши лозимлиги аниқланди. 

 
Монитор 

 

Божхона қоидасининг бузилиши ҳолати: Ўзбекистон Республикаси 
Президентининг қарорига кўра, ТИФ ТНнинг 852872 товар субпозициясидаги товарларга 
5% божхона божи белгиланган. ТИФ ТНнинг 852859 товар субпозициясидаги товарлар 
учун эса 30% божхона божи белгиланган. Бошқа ТИФ ТН коди билан 
классификациялашдан мақсад божхона тўловларини камайтириб тўлаш бўлган. 

 

 



«ЛАМПОЧКИ ДЛЯ АВТОТРАНСПОРТНЫХ СРЕДСТВ» НОМЛИ 
ТОВАРЛАРНИ КЛАССИФИКАЦИЯЛАШ 

(мисолдаги ҳолатда тўғри қўйиладиган товар подсубпозицияси 
8539293009) 

«Лампочки для автотранспортных средств» номи билан ТИФ 
ТНнинг 8539293001 товар подсубпозиясида классификацияланиб, импорт 
режимига расмийлаштирилган божхона юк декларацияси билан божхона 
органларига мурожаат қилинган.  

Марказий божхона лабораториясида ўтказилган божхона 
экспертизаси натижасида мазкур товар подсубпозициясида автотранспорт 
воситалари ишлаб чиқаришга мўлжалланган корхоналарга олиб келинадиган 
«Лампочки для автотранспортных средств» товари классификацияланади. 

Товарларни қабул қилувчи ташкилотлар (импортёр), автотранспорт 
воситаларини ишлаб чиқармаслиги боис, «Лампочки для автотранспортных 
средств» товари ТИФ ТНда 8539293009 код билан классификацияланиши 
юзасидан хулоса тайёрланди. 

 
Автотранспорт воситаси лампочкаси 

 Божхона қоидасининг бузилиши ҳолати: Ўзбекистон Республикаси 
Президентининг қарорига кўра, ТИФ ТНнинг 8539293009 товар подсубпозициясидаги 
товарларга 30% акциз солиғи белгиланган. ТИФ ТНнинг 8539293001 товар 
подсубпозициясидаги товарларга божхона тўловларидан имтиёз берилган. Товарнинг 
бошқа ТИФ ТН коди билан классификациялашдан мақсад божхона тўловларини 
камайтириб тўлаш бўлган. 



КАБЕЛЛАРНИ КЛАССИФИКАЦИЯЛАШ 
(мисолдаги ҳолатда тўғри қўйиладиган товар позицияси 8544) 

«Ускунанинг таркибий қисми, кабель» номи билан ТИФ ТНнинг  
84 группасида классификацияланиб, импорт режимига расмийлаштирилган 
божхона юк декларацияси билан божхона органларига мурожаат қилинган.  

Кабель товари рулонларда Ўзбекистон Республикасида ишлаб 
чиқарилган бўлиб, аввал экспорт қилинган, сўнгра ускуна билан бир 
партияда импорт қилинган. Мазкур кабель ускунанинг кабели бўлмай, 
ускуналар жойлашган бинони электр энергияси билан таъминлаш учун 
хизмат қилади.  

Ускуна коди остида расмийлаштирилган товар бўйича Марказий 
божхона лабораториясида ўтказилган экспертиза натижасида ушбу товар 
ускунанинг таркибий қисми эмас, балки электр кабель эканлиги, унинг 
ТИФ ТН коди эса 8544 товар позициясида бўлиши аниқланиб, тегишли 
хулоса тайёрланди. 

  
 Электр кабель  

Божхона қоидасининг бузилиши ҳолати: Ўзбекистон Республикаси 
Президентининг қарорига кўра, ТИФ ТНнинг 8544 товар позициясидаги товарларга 50% 
акциз солиғи белгиланган. ТИФ ТНнинг 84- товар группасидаги технологик ускуналарга 
божхона тўловларидан имтиёз берилган. Товарнинг бошқа ТИФ ТН коди билан 
классификациялашдан мақсад божхона тўловларини камайтириб тўлаш бўлган. 

 



«СЕДЕЛЬНЫЙ ТЯГАЧ» НОМЛИ АВТОТРАНСПОРТ 
ВОСИТАСИНИ  КЛАССИФИКАЦИЯЛАШ 

(мисолдаги ҳолатда тўғри қўйиладиган товар позицияси 8701) 
«Седельный тягач» номи билан ТИФ ТНнинг 8704 товар 

позициясида классификацияланиб, импорт режимига расмийлаштирилган 
божхона юк декларацияси билан божхона органларига мурожаат қилинган. 

ТИФ ТНнинг 8704 товар позициясида юк ташиш учун мўлжалланган 
транспорт воситалари классификацияланади. Юк ташиш қисми ўрнатилмаган 
транспорт воситалари учун ТИФ ТНда алоҳида 8701 товар позицияси 
ажратилган. 

Марказий божхона лабораториясида ўтказилган божхона 
экспертизаси натижасида автотранспорт воситасининг юк қисми 
ўрнатилмаганлиги, унинг ТИФ ТН коди 8704 товар позициясида нотўғри 
қўйилганлиги, мазкур автотранспорт воситасининг ТИФ ТН коди 8701 товар 
позициясида бўлиши кераклиги аниқланиб, тегишли экспертиза хулоса 
тайёрланди. 

 
 

 
 

Седельный тягач 
Божхона қоидасининг бузилиши ҳолати: Ўзбекистон Республикаси 
Президентининг қарорига кўра, ТИФ ТНнинг 8701 товар позициясидаги товарларга 5% 
божхона божи белгиланган. ТИФ ТНнинг 8704 товар позициясидаги товарлар 
Ўзбекистон Республикаси ҳудудига олиб киришда импорт божхона божи ва қўшилган 
қиймат солиғидан озод қилинадиган технологик жиҳозлар рўйхатида бўлганлиги сабабли 
имтиёзга эга. Товарнинг бошқа ТИФ ТН коди билан классификациялашдан мақсад 
божхона тўловларини камайтириб тўлаш бўлган. 



МИКРОАВТОБУСЛАРНИ КЛАССИФИКАЦИЯЛАШ 
 (мисолдаги ҳолатда тўғри қўйиладиган код 8702901921) 

«SSANG YONG ISTANA» микроавтобуслари ТИФ ТНнинг 
8702109921 коди билан классификацияланиб, импорт режимига 
расмийлаштирилган божхона юк декларацияси билан божхона органларига 
мурожаат қилинган. 

Божхона расмийлаштируви пайтида автомобильнинг ишлаб 
чиқарилган йили 7 йилдан кўпни ташкил қилган. 

Автотранспорт воситасининг техник паспорти ва келиб чиқиш 
сертификатларида двигатель ҳажми 1799 см3 қилиб кўрсатилган. Марказий 
божхона лабораториясида ўтказилган экспертизалар натижасида мазкур 
ҳужжатлардаги микроавтобусларнинг двигатель ҳажмлари 
қалбакилаштирилганлиги, аслида эса 2874 см3 эканлиги аниқланди.  

Натижада ушбу товарнинг ТИФ ТН коди 8702901921 бўлиши 
кўрсатилиб, хулоса тайёрланди ва айбдорларга нисбатан тегишли чоралар 
кўрилди. 

 

 
 

«SSANG YONG ISTANA» микроавтобуси 
 

 Божхона қоидасининг бузилиши ҳолати: ТИФ ТНга кўра, 
автотранспорт воситасининг двигатель ҳажми код рақамларини белгилашда аҳамиятли 
ҳисобланади. Мисолдаги автотранспорт воситасининг двигатель ҳажмини кам қилиб 
қалбакилаштирилиши импортёрга божхона тўловларини кам тўлашга имкон бериши 
мумкин бўлган. 



АВТОБУС КУЗОВИ НОМИ БИЛАН ОЛИБ КИРИЛГАН 
ТОВАРЛАРНИ КЛАССИФИКАЦИЯЛАШ 

(мисолдаги ҳолатда тўғри қўйиладиган товар позицияси 8702) 
«Мерседес Бенц 303» автобус кузови номи билан ТИФ ТНнинг  8707 

товар позициясида классификацияланиб, импорт режимига 
расмийлаштирилган божхона юк декларацияси билан божхона органларига 
мурожаат қилинган. Божхона пости ходимлари «Мерседес Бенц 303» 
автобус кузови товарининг божхона назоратини ўтказиб, божхона 
расмийлаштирувини амалга оширган. Маълум бир вақт ўтгандан сўнг тезкор 
фаолият билан шуғулланадиган бошқарма ходимлари «Мерседес Бенц 303» 
автобусини божхона бошқармасига олиб келган.  

Марказий божхона лабораториясида ўтказилган божхона 
экспертизаси натижасида «Мерседес Бенц 303» автобус кузови номи билан 
импорт қилинган товар импорт қилингандан сўнг, айнан шу автобуснинг 
қисмлари қайта қўйилганлиги аниқланди. Товар тайёр автобус воситаси 
ҳисобланиб, ТИФ ТНда 8702 товар позициясида классификацияланиши 
юзасидан хулоса тайёрланди. 

 
Мерседес-Бенц 303 автобуси 

Божхона қоидасининг бузилиши ҳолати: ТИФ ТНнинг 2 «а» қоидаси 
талабига кўра, агар импорт қилинаётган товар йиғилмаган ҳолда бўлса, ҳамда уни тайёр 
ҳолатга келтириш учун оддий йиғув операциялари кифоя қилса, ушбу товар тайёр товар 
сифатида классификацияланиши зарур. Мисолдаги атобусларнинг барча комплект 
қисмлари импорт қилинган бўлсада, унга тайёр автобус сифатида эмас, балки автобус 
кузови сифатидаги ТИФ ТН код нотўғри қўйилган. 

 



АВТОМОБИЛЬ КУЗОВИ НОМИ БИЛАН ИМПОРТ ҚИЛИНГАН 
ТОВАРНИ КЛАССИФИКАЦИЯЛАШ 

(мисолдаги ҳолатда тўғри қўйиладиган товар позицияси 8703) 
 “Ниссан автомобили кузови” номи билан ТИФ ТНнинг 8707 товар 

позициясида классификацияланиб, импорт режимига расмийлаштирилган 
божхона юк декларацияси билан божхона органларига мурожаат қилинган. 

ТИФ ТНнинг 8707 товар позициясида автотранспорт воситаларининг 
кузовлари классификацияланади. 87 группа учун берилган изоҳларда агар 
транспорт воситаси тугалланмаган ёки нокомплект ҳолда бўлса ва 
тугалланган ёки комплект автотранспорт воситасининг асосий хоссаларини 
ўзида намоён қилса, тайёр автотранспорт воситасининг коди қўйилиши 
белгилаб қўйилган. 

Автотранспорт воситасининг айрим қисмлари, яъни ғилдираклари, 
рули, бир неча ҳаракатлантирувчи қисмларини олиб қўйиш, уни автомобиль 
кузовига айлантирмайди. 

Марказий божхона лабораториясида ўтказилган божхона 
экспертизаси натижасида автомобилнинг кузови билан бирга ўриндиқлари, 
шассиси ва ҳаракатлантирувчи қисмлари мавжудлиги, уни кузов сифатида 
расмийлаштири учун айрим қисмлар олиб қўйилганлиги аниқланди.  

Бундай автотранспор воситаси тайёр автомобиль ҳисобланиб, унинг 
ТИФ ТН коди 8703 товар позициясида бўлиши кераклиги  юзасидан хулоса 
тайёрланди. 

 

 
Аввал фойдаланишда бўлган автомобиль 

Божхона қоидасининг бузилиши ҳолати: ТИФ ТНнинг 2 «а» қоидаси 
талабига кўра, агар импорт қилинаётган товар йиғилмаган ҳолда бўлса, ҳамда уни тайёр 
ҳолатга келтириш учун оддий йиғув операциялари кифоя қилса, ушбу товар тайёр товар 
сифатида классификацияланиши зарур. Мисолдаги автомобилнинг шасси ва кузови 
импорт қилинган бўлсада, унга тайёр автомобиль сифатида эмас, балки автомобиль 
кузови сифатидаги ТИФ ТН код нотўғри қўйилган. 

 



«МАХСУС ТРАНСПОРТ ВОСИТАЛАРИ» НОМЛИ ТРАНСПОРТ 
ВОСИТАЛАРИНИ КЛАССИФИКАЦИЯЛАШ 

(мисолдаги ҳолатда тўғри қўйиладиган товар позицияси 8703 ёки 8704) 
«Махсус транспорт воситалари» номи билан ТИФ ТНнинг 8705 

товар позициясида классификацияланиб, импорт режимига 
расмийлаштирилган божхона юк декларацияси билан божхона органларига 
мурожаат қилинган. Товарнинг божхона кўригини ўтказишда автотранспорт 
воситаси юк ташиш қисмига ҳар хил турдаги аввал фойдаланишда бўлган 
ёғоч шкафлар, тиски ва стол мавжуд эканлиги маълум бўлди.  

Ушбу товарлар бўйича Марказий божхона лабораториясида 
ўтказилган божхона экспертизаси ва Суд экспертизасида ўтказилган 
трассологик экспертиза натижасида 87 дона юк ва енгил автотранспорт 
воситаларига айнан 4 та комплектдаги аввал фойдаланишда бўлган ёғоч 
шкафлар, тиски ва столларни алмаштириб ўрнатганлиги  маълум бўлди. 
Мазкур жиҳозларни автотранспорт воситасига жойлашдан мақсад 
автотранспорт воситасини автотаъмирлов воситаси сифатида кўрсатиш 
бўлган. Шу сабабли, Марказий божхона лабораториясида ўтказилган 
экспертиза хулосаси натижасда, улар аслида енгил (8703)  ва юк ташувчи 
(8704) автотранспорт воситалари эканлиги аниқланиб, тегишли хулоса 
тайёрланди ва айбдорларга нисбатан тегишли чоралар кўрилди. 

 
 

Юк ташувчи автотранспорт воситаси 
 

Божхона қоидаси бузилиши ҳолати:Ўзбекистон Республикаси 
Президентининг қарорига кўра, ТИФ ТНнинг 8704 товар позициясидаги товарларга 70% 
акциз солиғи белгиланган. ТИФ ТНнинг 8705  товар позициясидаги автотраспорт 
воситалари махсус автотранспорт воситалари бўлганлиги сабабли божхона 
тўловларидан имтиёз берилган. Товарнинг бошқа ТИФ ТН коди билан 
классификациялашдан мақсад божхона тўловларини камайтириб тўлаш бўлган. 

 



«ГИДРОРАСПРЕДЕЛИТЕЛЬ» НОМЛИ ТОВАРНИ 
КЛАССИФИКАЦИЯЛАШ 

(мисолдаги ҳолатда тўғри қўйиладиган товар позицияси 8708) 
«Гидрораспределитель» номи билан ТИФ ТНнинг 8481 товар 

позициясида классификацияланиб, импорт режимига расмийлаштирилган 
божхона юк декларацияси билан божхона органларига мурожаат қилинган. 

ТИФ ТНнинг 8481 товар позициясида «Краны, клапаны, вентили и 
аналогичная арматура для трубопроводов, котлов, резервуаров, цистерн, 
баков или аналогичных емкостей, включая редукционные и 
терморегулируемые клапаны:» товарлари классификацияланади. 

ТИФ ТНнинг 8708 товар позициясида «Части и принадлежности 
моторных транспортных средств товарных позиций 8701 – 8705» товарлари 
классификацияланади. 

Марказий божхона лабораториясида ўтказилган комплекс экспертиза 
натижасида «Гидрораспределитель» товари автотранспорт воситасида 
жойлашган тақсимловчи ускуна бўлиб, гидравлик насосдан босим остида 
келаётган суюқлик оқимини у ёки бошқа функцияни бажарувчи ишчи 
цилиндрлари тақсимлаш вазифасини бажариши маълум бўлди.  

ТИФ ТНни интерпретация қилишнинг 1-қоидасига асосан 
«Гидрораспределитель» товари ТИФ ТН бўйича 870899980 код билан 
классификацияланиши аниқланиб, тегишли хулоса тайёрланди. 

 

 
Гидрораспределитель 

 

Божхона қоидасининг бузилиши ҳолати: Ўзбекистон Республикаси 
Президентининг қарорига кўра, ТИФ ТНнинг 8481 товар субпозициясидаги товарларга 
божхона тўловларидан имтиёз берилган. ТИФ ТНнинг 870899980 товар 
субпозициясидаги товарлар учун эса 20% акциз солиғи белгиланган. Бошқа ТИФ ТН коди 
билан классификациялашдан мақсад божхона тўловларини камайтириб тўлаш бўлган. 

 

 
  



КЎПФУНКЦИЯЛИ УСКУНАЛАРНИ КЛАССИФИКАЦИЯЛАШ 
(мисолдаги ҳолатда тўғри қўйиладиган товар позицияси 8472) 

«Коника» русумидаги кўпфункцияли ускуналар ТИФ ТНнинг 8443 
товар позициясида классификацияланиб, импорт режимига 
расмийлаштирилган божхона юк декларацияси билан божхона органларига 
мурожаат қилинган. 

Марказий божхона лабораторияси ходимлари томонидан 
ўрганилганда, ушбу товар ТИФ ТНнинг 9009 коди билан 
классификацияланиши кераклиги аниқланди.  

Ҳозирги кунда ТИФ ТНнинг 9009 товар позицияси резервга олинган 
ва кўпфункцияли ускуналарга алоҳида 8472 товар позицияси ажратилган. 

 

 
«Коника» русумидаги кўпфункцияли ускуналар 

 Божхона қоидасининг бузилиши ҳолати: ТИФ ТНнинг 3 «в» қоидаси 
талабига кўра, агар товар у ёки бу сабабга кўра, икки ёки ундан ортиқ товар 
позициясида классификацияланиши мумкин бўлса ҳамда ТИФ ТНнинг 3 «а» ёки 3 «б» 
қоидаси орқали классификациялашнинг имконияти бўлмаса, юқори тартиб рақамли код 
билан классификацияланиши зарур. Мисолдаги кўпфункцияли ускуналар ТИФ ТНнинг 8443 
товар позициясида классификацияланиши мумкин эди. Уларнинг ичида тартиб рақами 
юқориси 9009 товар позицияси бўлганлиги сабабли, кўпфункцияли ускунага 9009 товар 
позицияси белгиланди. 



«КОМПЬЮТЕРНАЯ МИДИ-КЛАВИАТУРА» НОМЛИ ТОВАРНИ 
КЛАССИФИКАЦИЯЛАШ 

(мисолдаги ҳолатда тўғри қўйиладиган товар позицияси 9207) 
«Компьютерная миди-клавиатура» номи билан ТИФ ТНнинг 8471 

товар позициясида классификацияланиб, импорт режимига 
расмийлаштирилган божхона юк декларацияси билан божхона органларига 
мурожаат қилинган. 

ТИФ ТНнинг 8471 товар позициясида электрон ҳисоблаш машинаси 
ва унинг қисмлари классификацияланади. 9207 товар позициясида эса 
мусиқа ускуналари классификацияланади. 

Марказий божхона лабораториясида ўтказилган комплекс экспертиза 
натижасида «Компьютерная миди-клавиатура» товари физик 
ҳаракатларни, масалан товушни механик бошқариш ёки алоҳида клавишалар 
орқали қилинадиган ҳаракатлар кетма-кетлиги бўйича тартибли рақамли 
операцияга айлантирувчи электрон асбоб эканлиги, ҳосил бўлган рақамли 
маълумотлар эса, ўз навбатида, расшифровка қилувчи қурилмаларда қабул 
қилиниб, сўнгра қайта ишланиши маълум бўлди. 

Мазкур товар функциясидан келиб чиқиб, уни электрон ҳисоблаш 
машинаси, яъни компьютерларга маълумот киритиш клавиатураси сифатида 
қараш мумкин эмас. 

Шу сабабли ҳамда ТИФ ТНни интерпретация қилишнинг 1-қоидасига 
асосан «Компьютерная миди-клавиатура» товари ТИФ ТН бўйича 
9207108000 код билан классификацияланиши аниқланиб, тегишли хулоса 
тайёрланди. 

 

 
Миди-клавиатура 

Божхона қоидасининг бузилиши ҳолати: Ўзбекистон Республикаси 
Президентининг қарорига кўра, ТИФ ТНнинг 8471 товар субпозициясидаги товарларга 
5% божхона божи белгиланган. ТИФ ТНнинг 9207108000 товар субпозициясидаги 
товарлар учун эса 10% божхона божи белгиланган. Бошқа ТИФ ТН коди билан 
классификациялашдан мақсад божхона тўловларини камайтириб тўлаш бўлган. 

 

 



СТУЛ ҚИСМИ НОМЛИ ТОВАРНИ КЛАССИФИКАЦИЯЛАШ 
(мисолдаги ҳолатда тўғри қўйиладиган товар подсубпозицияси 

940179000) 
Стул қисми номи билан ТИФ ТНнинг 940190800 подсубпозициясида 

классификацияланиб, импорт режимига расмийлаштирилган божхона юк 
декларацияси билан божхона органларига мурожаат қилинган.  

Марказий божхона лабораториясида ўтказилган божхона 
экспертизаси натижасида стул қисми, бу стул каркаси бўлиб, яриммаҳсулот 
ҳисобланади. Стул каркаси буюм сифатида тайёр бўлмаган бўлса-да, лекин 
тайёр стулнинг шаклига эга бўлиб, қайта ишлаш натижасида фақат шу 
буюмни тайёрлашга мўлжалланган. 

ТИФ ТНнинг 2 (а) қоидасига асосан тугалланмаган товарлар тайёр 
товарнинг асосий ҳарактеристикаларини ўзида намоён этса, у ҳолда 
тугалланмаган товар тайёр товар коди билан классификацияланади. 

Шу сабабли стул каркасларига ўтказилган экспертиза натижаси 
бўйича ТИФ ТНнинг 940179000 подсубпозициясида классификацияланиши 
юзасидан хулоса тайёрланди. 

 

 
Стул каркаси 

Божхона қоидасининг бузилиши ҳолати: Ўзбекистон Республикаси 
Президентининг қарорига кўра, ТИФ ТНнинг 940190800 товар подсубпозициясидаги 
товарларга 0% акциз солиғи белгиланган. ТИФ ТНнинг  940179000  товар 
подсубпозициясидаги товарлар учун эса 50% акциз солиғи белгиланган. Бошқа ТИФ ТН 
коди билан классификациялашдан мақсад божхона тўловларини камайтириб тўлаш 
бўлган. 

 

 



ЙИҒИЛМАГАН СТОЛЛАРНИ КЛАССИФИКАЦИЯЛАШ 
(мисолдаги ҳолатда тўғри қўйиладиган товар субпозицияси 940330) 

Ўқувчи столлари қисмлари сифатида ТИФ ТНнинг  
940390 товар субпозициясида классификацияланиб, импорт режимига 
расмийлаштирилган божхона юк декларацияси билан божхона органларига 
мурожаат қилинган. Бунда ўқувчи столларининг металл каркаслари, стол 
устки қисми (столешница), болт, гайка, шайба, винт ва шуруплари 
йиғилмаган ҳолда бўлган.  

Ушбу товарлар бўйича Марказий божхона лабораториясида 
ўтказилган божхона экспертизаси натижасида, тайёр товарнинг барча 
қисмлари мавжуд бўлиб, фақат отвертка ёрдамида йиғиш қолган. Шу сабабли 
мазкур товарлар тайёр столлар сифатида ТИФ ТНнинг 940330 товар 
субпозициясида декларация қилиниши кераклиги аниқланиб, тегишли 
хулоса тайёрланди. 

 

 
Йиғилмаган ўқувчилар столи 

Божхона қоидасининг бузилиши ҳолати: ТИФ ТНнинг 2 «а» қоидаси 
талабига кўра, агар импорт қилинаётган товар йиғилмаган ҳолда бўлса, ҳамда уни тайёр 
ҳолатга келтириш учун оддий йиғув операциялари кифоя қилса, ушбу товар тайёр товар 
сифатида классификацияланиши зарур. Мисолдаги ўқувчи столларининг  барча комплект 
қисмлари импорт қилинаётган бўлсада, унга  тайёр стол сифатида эмас, балки столнинг 
комплект қисмлари сифатидаги 940390 товар субпозицияси қўйилган. Ўзбекистон 
Республикаси Президентининг қарорига кўра, ТИФ ТНнинг 940390 товар 
субпозициясидаги товарларга 0% акциз солиғи белгиланган. ТИФ ТНнинг 940330 товар 
субпозициясидаги товарлар учун эса 50% акциз солиғи белгиланган. Товарнинг бошқа ТИФ 
ТН коди билан классификациялашдан мақсад божхона тўловларини камайтириб тўлаш 
бўлган. 

 



«СВЕТИЛЬНИКИ» НОМЛИ ТОВАРЛАРНИ КЛАССИФИКАЦИЯЛАШ 
(мисолдаги ҳолатда тўғри қўйиладиган товар субпозицияси 940510) 

«Светильники» номи билан ТИФ ТНнинг 940540 товар 
субпозициясида классификацияланиб, импорт режимига 
расмийлаштирилган божхона юк декларацияси билан божхона органларига 
мурожаат қилинган. 940540 товар субпозициясида классификацияланадиган  
ёритгичлар, бинонинг ташқарисида жойлаштирилиб, ёритиш учун 
мўлжалланган бўлиши зарур.  

Марказий божхона лабораториясида ўтказилган божхона 
экспертизаси натижасида «Светильники» номли товар 
ҳарактеристикаларига кўра, бинонинг ички қисмини ёритиш учун 
ишлатилиши маълум бўлди. Бунинг учун лабораторияга тақдим қилинган 
товар намунаси бинонинг ташқарисида, яъни очиқ ҳавода жойлаштирилиб 
ишлатилса, ёмғир сувини ўтказиши сабабли электр симлар қисқа туташув 
натижасида куйиши тадқиқот орқали исботланди.  

Шу сабабли товарнинг коди нотўғри белгиланганлиги, унинг коди 
ТИФ ТНнинг 1- ва 6-қоидаларига кўра, 940510 товар субпозициясида 
бўлиши керак эканлиги аниқланди. 

 

 
 

«Светильники» товари 
Божхона қоидасининг бузилиши ҳолати: Ўзбекистон Республикаси 

Президентининг қарорига кўра, ТИФ ТНнинг 940540 товар субпозициясидаги товарларга 
0% акциз солиғи белгиланган. ТИФ ТНнинг 940510 товар субпозициясидаги товарлар учун 
эса 30% акциз солиғи белгиланган. Товарнинг бошқа ТИФ ТН коди билан 
классификациялашдан мақсад божхона тўловларини камайтириб тўлаш бўлган. 

 



«ДЕТСКИЕ ПЛАСТМАССОВЫЕ ИГРУШКИ ДАРТС» НОМЛИ 
ТОВАРНИ КЛАССИФИКАЦИЯЛАШ 

(мисолдаги ҳолатда тўғри қўйиладиган товар позицияси 9504) 
«Детские пластмассовые игрушки Дартс» номи билан ТИФ ТНнинг 

9503007000 товар подсубпозиясида классификацияланиб, импорт режимига 
расмийлаштирилган божхона юк декларацияси билан божхона органларига 
мурожаат қилинган. 

ТИФ ТНнинг 9504 товар позицияси учун берилган изоҳларда  
«В данную товарную позицию включаются: 10) Мишени для метания 
дротиков и дротики» деб аниқ кўрсатиб қўйилган. 

Марказий божхона лабораториясида ўтказилган божхона 
экспертизаси натижасида мазкур товар нишон ва учи темир найзали 
(санчиқли) улоқтириш мосламаси бўлиб, нишонга отиладиган товар  
эканлиги маълум бўлди. 

ТИФ ТНни интерпретация қилишнинг 1- ва 6-қоидасига асосан 
«Детские пластмассовые игрушки Дартс» товари ТИФ ТНнинг 950490 
товар субпозициясида классификацияланиши юзасидан хулоса тайёрланди. 

 

 
 

Дартс болалар ўйинчоғи 
 

Божхона қоидасининг бузилиши ҳолати: Ўзбекистон Республикаси 
Президентининг қарорига кўра, ТИФ ТНнинг 4818401100 товар субпозициясидаги 
товарларга 0% акциз солиғи белгиланган. ТИФ ТНнинг 5601109000 товар 
подсубпозициясидаги товарлар учун эса 20% акциз солиғи белгиланган. Бошқа ТИФ ТН 
коди билан классификациялашдан мақсад божхона тўловларини камайтириб тўлаш 
бўлган. 



МАРКАЗИЙ БОЖХОНА ЛАБОРАТОРИЯСИ ТОМОНИДАН ҚАБУЛ 
ҚИЛИНГАН ДАСТЛАБКИ ҚАРОРЛАР 

«Однокомпонентный полиуретановый герметик Сазиласт 13» 
номи билан импорт қилиниши режалаштирилган товар юзасидан дастлабки 
қарор чиқариш сўраб божхона органларига мурожаат қилинган. Марказий 
божхона лабораториясида ўтказилган божхона экспертизаси натижасида 
«Однокомпонентный полиуретановый герметик Сазиласт 13» товари 
қурилиш конструкцияларидаги деформацияланган чокларни, биноларнинг 
фасад қисмидаги улаш жойлари, тирқиш, ёриқларни ва шу каби бошқа 
жойларда герметизация қилишда ишлатиладиган герметик ҳисобланади. 

Шу сабабли мазкур герметиклар ТИФ ТНда 3214101009 код билан 
классификацияланиши бўйича дастлабки қарор қабул қилинди. 

 

 
Сазиласт герметиги 

 
«Гидрофобизирующая жидкость Типром К» номи билан импорт 

қилиниши режалаштирилган товар юзасидан дастлабки қарор чиқариш сўраб 
божхона органларига мурожаат қилинган. Марказий божхона 
лабораториясида ўтказилган божхона экспертизаси натижасида 
«Гидрофобизирующая жидкость Типром К» товари ғишт, табиий ва 
сунъий тош ҳамда бошқа қурилиш материалларига сувни қочириш хоссасини 
берувчи маҳсулот ҳисобланади. 

Шу сабабли «Гидрофобизирующая жидкость Типром К» товари ТИФ 
ТНнинг 3824907000 коди билан классификацияланиши бўйича дастлабки 
қарор қабул қилинди. 

 
Типром К 

 


